
«ՀՀ կառավարության 2017 թվականի մայիսի 4-ի N 526-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծով առաջարկվող փոփոխությունների մանրամասն

	Փոփոխության

	հիմնավորումը
	բովանդակությունը

	Հնարավոր արտամրցույթային պայմանավորվածությունների բացառում
	Մրցակցային գնման ընթացակարգերի կիրառման դեպքում, ծառայությունների մասով պայմանագրի կատարման նվազագույն ժամկետը սահմանել 20, իսկ աշխատանքների դեպքում` 45 օրացուցային օր, պայմանով, որ հաղթող մասնակիցը կարող է պայմանագիրը կատարել ավելի կարճ ժամկետում: Նման սահմանափակում ներկայումս նախատեսված է ապրանքների գնման ժամանակ (20 օրացուցային օր): Սահմանափակումները չեն վերաբերում մեկ անձից կատարվող գնումներին

	Վարչական վարույթների շրջանակում ծառայությունների ձեռքբերման ճկունության ապահովում

	Գնման ընթացակարգերը սկսելու համար սահմանված առավելագույն ժամկետի հաշվարկը չկիրառել վարչական վարույթների շրջանակում լաբորատոր հետազոտությունների և փորձաքննությունների ձեռքբերման ընթացակարգերի դեպքում, քանզի դրանց տեսակը և անհրաժեշտությունը ի հայտ է գալիս յուրաքանչյուր անգամ հարուցվող վարույթի շրջանակում

	Խտրական բնութագրերով ընթացակարգերի կազմակերպման հնարավորությունների սահմանափակում 
	Գնման առարկայի բնութագրերը և մասնակիցների որակավորման չափանիշները սահմանելիս պատվիրատուն պետք է հաշվի առնի, որ դրանց պետք է բավարարեն նաև մեկից ավելի արտադրողներ: Ներկայումս նման սահմանափակում նախատեսված է միայն մասնակիցների մասով

	Մրցակցության և գրավչության աստիճանի բարձրացում  
	- Առաջին տեղը զբաղեցրած մասնակցի հայտի գնահատման փուլում ժամկետանց հարկային պարտավորություններ հայտնաբերվելու դեպքում մասնակցին տալ գումարները վճարելու պայմանով, գործընթացից դուրս չմնալու և սև ցուցակում չներառվելու հնարավորություն
[bookmark: _GoBack]- վարկային պարտավորություններ ունեցող մասնակիցներին տալ գնման գործընթացներին մասնակցելու հնարավորություն
- առաջին տեղը զբաղեցրած մասնակցից չպահանջել ներկայացնելու նախկինում կատարված պայմանագրերի հաշիվ-ապրանքագրերը, նկատի ունենալով, որ անհրաժեշտության դեպքում պատվիրատուն կարող է պայմանագրերի իսկության մեջ հավաստիանալ ՊԵԿ-ից ճշտումներ կատարելու միջոցով (հաշիվ-ապրանքագրերը դուրս են գրվում էլ. եղանակով)

	Սկսնակ և փոքր բիզնեսին գնման ընթացակարգերին մասնակցելու հնարավորությունների մեծացում
	Մինչև 10 մլն. դրամ գին ունեցող ընթացակարգերի դեպքում մասնակիցների նկատմամբ չսահմանել որակավորման չափանիշներ, բացառությամբ շինարարական ծրագրերի, վերապատրաստման և խորհրդատվական ծառայությունների, ինչպես նաև այն գնումների, որոնց շրջանակում կնքվող պայմանագրերի կատարումը, համաձայն նորմատիվների, պահանջում է որոշակի չափանիշներին բավարարող ռեսուրսների առկայություն: Ներկայումս շեմը սահմանված է 5 մլն. դրամ

	Պայմանագրերի կատարման թափանցիկության աստիճանի բարձրացում
	Նախատեսվում է, որ մասնակիցները հայտով կներկայացնեն կնքվելիք պայմանագրի կատարման համար ներգրավվող աշխատակիցների քանակական տվյալները, ինչը համապատասխան մարմիններին կապահովի վելուծություններ իրականացնելու գործիքակազմով

	Շինարարական աշխատանքների կատարման անընդհատության ապահովում
	Շինարարական աշխատանքների կատարման ընթացքում տեխնիկական կամ հեղինակային հսկողության ծառայություններ մատուցող անձի կողմից պայմանագիրը կատարելուց միակողմանիորեն հրաժարվելու դեպքում պատվիրատուն հնարավորություն է ստանում ծառայությունների ձեռքբերումն իրականացնել հրատապության հիմքով պայմանավորված մեկ անձից գնման ձևով, պայմանով, որ դրա մատուցումը պետք է սկսվի այնպիսի ժամկետում, որի ընթացքում գնման մրցկացային ընթացակարգի կիրառումը ժամկետի առումով անհնար է

	Պայմանագիրը ոչ պատշաճ կատարելու դեպքում պատասխանատվությունից խուսափելու դեպքերի կանխարգելում
	Եթե մատակարարը պայմանագրով սահմանված ժամետներում չի ապահովի մատակարարումները, ապա պատվիրատուն, բացի ուշացված օրերի համար հաշվարկվող տույժը (օրեկան 0,05%), կհաշվարկի նաև տուգանք` պայմանագրի գնի 0,5%-ի չափով

	Ճանապարհաշինարարական աշխատանքներ կատարող անձանց  ներկայացվող որակավորման չափանիշների խստացում
	Փոխվում են կապալառու կազմակերպությունների փորձառությանը ներկայացվող պահանջները, ինչպես նախկինում կատարված պայմանագրերի ծավալների, այնպես էլ աշխատանքների նմանատիպության մասով: Փորձառությունը գնահատվում է բավարար, եթե կապալառուի` հայտը ներկայացնելու տարվա և դրան նախորդող երեք տարիներին պատշաճ կատարված նմանատիպ աշխատանքների ծավալը պակաս չէ գնային առաջարկի 70%-ից, իսկ մեկ պայմանագիրը` առնվազն 35%-ից: Նմանատիպ են համարվելու նախկինում կատարված այն պայմանագրերը, որոնք համապատասխանում են տվյալ գնման առարկայի տեսակին (ներկայումս չափերը սահմանված են համապատասխանաբար 50 և 25%), իսկ նմանատիպ համարվում են լիցենզիայի շրջանակում կատարված բոլոր աշխատանքները) 

	Մրցակցության բացակայությամբ պայմանավորված մեկ անձից կատարվող գնումների ցուցակի վերանայում
	- Ցուցակում ներառվում են առողջապահության նախարարության անվամբ մարդասիրական օգնության կարգով տրամադրված բեռների ստացման, մաքսազերծման և բաշխման, ինչպես նաև ավիացիոն համակարգի աշխատակիցների մասնագիտական վերապատրաստման ծառայությունները
- պատվիրատուին հնարավորություն է ընձեռվում սարքավորումների տեխնիկական սպասարկման ծառայությունների, ներառյալ դրա համար անհրաժեշտ պարագաների ձեռքբերումն իրականացնել սարքավորումն արտադրած կամ վերջինիս միակ ներկայացուցիչ հանդիսացող անձից՝ մեկ անձից գնման ձևով
- անշարժ գույքի վարձակալությունը հնարավոր է դառնում ձեռք բերել մեկ անձից գնման ձևով, եթե կարիքի բավարարումը հնարավոր չէ իրականացնել պետական կամ համայնքային տարածքների անհատույց օգտագործման միջոցով 
Ցուցակից հանվում են բանկային սպասարկման, մեդալների պատրաստման, առողջապահության համակարգերի քարտեզագրման և ծխելու դեմ ռազմավարությանը և դրանով սահմանված միջոցառումների իրականացմանն ուղղված ծառայությունները, որոնք ձեռք կբերվեն գնման մրցկացային ձևերով

	Կանխավճարների տրամադրման հնարավորությունների սահմանափակում
	Կանխավճարի առավելագույն չափը սահմանել մինչև 25%, բացառությամբ՝ պետական գաղտնիք պարունակող՝ ռազմական տեխնիկայի, սպառազինության, ռազմամթերքի և ռազմատեխնիկական միջոցների ապահովման համար անհրաժեշտ ապրանքների, աշխատանքների և ծառայությունների գնման դեպքերի, հրավերով ի սկզբանե նախատեսելով ինչպես չափը, այնպես էլ հաղթող մասնակցի կողմից դրանից, ներառյալ մասնակի հրաժարվելու հնարավորությունը: Միաժամանակ սահմանափակել նաև հաջորդող բյուջետային տարի պայմանագրի կատարումը տեղափոխվելու դեպքում մնացորդային գումարները ևս կանխավճարի ձևով հատկացնելու հնարավորությունը (2018թ. հատկացված կանխավճարների չափը կազմել է շուրջ 52.5 մլն. դրամ, որից 23 մլրդ. դրամի չափով ձեռքբերումները պետք է իրականացվեն 2019թ-ին: Արդյունքում, տնտեսվարող սուբյեկտները տնօրինում են կանխավճարները՝ բանկային հաշիվներին առկա մնացորդների դիմաց ստացված տոկոսների արդյունքում ստանալով լրացուցիչ եկամուտներ: Կանխավճարներ չտրամադրելու դեպքում, այդ գումարների գծով հնարավորություն կստեղծի ստանալ բյուջետային եկամուտներ, ինչպես նաև կատարել այլ ծախսեր



